
ABSTRAK 

Kajian ini dijalankan bagi meningkatkan peratus percambahan biji benih padi varieti 
TQR-2 dengan memecahkan dormansi biji benih menggunakan asid nitrik (HN03) yang 
berbeza kepekatan, seterusnya menentukan kepekatan asid nitrik yang optimum bagi 
pemecahan dormansi. Biji benih yang diperolehi dari Pusat Penyelidikan Pertanian 
Tuaran, Jabatan Pertanian Sabah disemai dan ditanam di dalam pasu bagi 
mendapatkan sumber benih yang boleh dituai pada peringkat kematangan fisiologi. 
Sebanyak enam rawatan digunakan iaitu Tl (Air suling), 1'2 (0.05 N HN03), 13 (0.10 N 
HN03), T4 (0.15 N HN03), T5 (0.20 N HN03) dan T6 (0.25 N HN03) dimana setiap 
rawatan terdiri daripada empat replikasi dan kajian dilaksanakan menggunakan 
Rekabentuk Rawak Lengkap. Pemerhatian dan pengambilan data dilakukan pad a hari 
ke 3, 5, 7, 14 dan hart ke-21 selepas semaian. Dalam kajian ini, parameter yang 
diambil ialah peratus percambahan, bilangan plumul dan radikel, bilangan anak benih 
normal dan tidak normal, bilangan daun, tinggi anak benih, panjang akar primer dan 
bilangan akar sekunder. Data yang telah dikumpul dianalisis menggunakan ANAVA satu 
nala. Pada hari ke-21 selepas semaian, hasil kajian menunjukkan bahawa min peratus 
percambahan biji benih yang menerima rawatan 0.20 N HN03 adalah paling tinggi iaitu 
91.5 % dan diikuti oleh 0.25 N HN03 (89.25 %); 0.15 N HN03 (76.5 %); 0.10 N HN03 

(75 %); 0.05 N HN03 (62 %) dan air suling (58.25 %). Rawatan 0.20 N HN03 juga 
memberikan min bilangan benih normal paling tinggi iaitu 98.25 % manakala 0.05 N 
HN03 pula mencatatkan nilai tertinggi bagi min bilangan benih tidak normal iaitu 4.75 
%. Berdasarkan kajian ini, didapati bahawa asid nitrik berkepekatan 0.20 N merupakan 
kadar optimum yang boleh digunakan untuk pemecahan dormansi sekaligus 
meningkatkan peratus percambahan biji benih padi varieti TQR-2. 

THE EFFECT OF DIFFERENT CONCENTRATION OF NITRIC ACID (HN03) ON 
THE GERMINATION PERCENTAGE (0/0) OF PADDY SEED 

VARIElY TQR-2 

ABSTRACT 

This study was conducted to increase the germination percentage of TQR-2 paddy 
seed variety by breaking its dormancy, using different concentration of nitric acid 
(HN03) and also to determine its optimum concentration to break seed dormancy. 
These paddy seeds were obtained from Agriculture Research Centre Tuaran, 
Department of Agriculture Sabah, then they were sown and planted in the pots as a 
source of planting material which were harvested at physiological maturity. Six 
treatments were used in this research, which were Tl (Distilled water), T2 (0.05 N 
HN03), T3 (0.10 N HN03), T4 (0.15 N HN03) , T5 (0.20 N HN03) and T6 (0.25 N 
HN03). The experimental design used was Completely Randomized Design (CRD) with 
four replications. Data observation was done on day 3, 5, 7, 14 and 21 after sowing. 
In this research, the parameters collected were percentage of germination, number of 
plumule, number of radicle, number of normal seedlings, number of abnormals 
seedlings, number of seedlings' leaf, seedling height, primary root length and number 
of secondary roots. These collected data were analyzed using one way ANOVA. After 
21 days of germination, data showed that the mean of germination percentage for 
0.20 N HN03 was the highest compared to the others which was 91.5 %, followed by 
0.25 N HN03 (89.25 %); 0.15 N HN03 (76.5 %); 0.10 N HN03 (75 %); 0.05 N HN03 

(62 %) and distilled water (58.25 %). Besides that, 0.20 N HN03 also gave the highest 
mean of normal seedlings, 98.25 %. On the other hand, 0.20 N HN03 treatment gave 
the highest mean of abnormal seedlings which was 4.75 %. Based on this study, 0.20 
N is the optimum concentration of nitric acid that can be used for breaking seed 
dormancy and increasing the germination percentage of paddy seed variety TQR-2. 

BABl 

PENDAHULUAN 

1.1 Pengenalan 

Tanaman padi merupakan tanaman penting bagi negara ini memandangkan beras atau 

nasi menjadi sumber makanan utama bagi penduduk Malaysia. Dijangka keperluan 

beras pada tahun 2010 adalah 1.482 juta tan berdasarkan kadar penggunaan 68 

kg/kapita/tahun dengan anggaran penduduk seramai 22.8 juta orang. Padi tergolong 

dalam keluarga Graminae dan dipercayai berasal dari sejenis padi liar ( Oryza 

rofipogon). Oleh itu, Oryza sativa merupakan padi yang telah didomestikan dari Oryza 

rofipogon dan ia telah ditanam khasnya di kawasan Asia, Australia dan Amerika. 

Biji benih merupakan sumber yang penting dalam penanaman. Kebanyakan 

benih padi yang baru dituai tidak bercambah walaupun kelihatan baik, tldak 

berpenyakit serta mendapat semua keperluan yang membolehkannya bercambah. 

Dalam hal ini, biji benih dikatakan mempunyai sifat dorman. Merujuk kepada 

Halimathul Saadiah (1995), kedormanan dapat ditakrif sebagai keadaan biji benih yang 

mempunyai daya hidup tidak bercambah walaupun telah menerima semua unsur yang 

diperlukan seperti air yang cukup, suhu dan cahaya yang sesuai serta okslgen. Sifat 

kedormanan yang wujud dalam biji benih akan mendatangkan masalah kepada petani 

di mana petani menghadapi kesukaran apabila hasil padi yang Ingin dituai telah 

bercambah sebelum kerja penuaian dilakukan. Selain itu, biji benih yang baru dituai 

tidak boleh digunakan terus untuk penanaman sekiranya ada slfat kedormanan. Kos 

yang tinggl juga dlperlukan bagi melakukan prosedur pemecahan dormansi. 

Beberapa jenis rawatan digunakan bagi mengatasl masalah dormansi iaitu 

dengan memberi rawatan yang membolehkan kullt biji menjadi telap supaya air atau 

gas dapat masuk ke dalam biji benih antaranya ialah merendam biji benih dalam asid 



pekat, merendam biji benih dalam pelarut kimia atau air panas, mengelar dan 

mengelupaskan kulit biji, mendedahkan biji benih pada suhu yang tinggi, rendah atau 

suhu berselang (Halimathul Saadiah, 1995). 

Salehah (2008) mendapati bahawa sifat dormansi wujud pada beberapa varieti 

biji benih padi yang dikeluarkan oleh Jabatan Pertanian Sabah. Setiap varieti padi 

mempunyai tempoh masa dan tahap kedormansian yang berbeza. Oleh itu, 

pengesanan kehadiran sifat dorm ansi terhadap varieti padi ini dilihat berdasarkan 

penganalisaan peratus percambahan enam varieti padi iaitu IR 54, TR 7, MR 159, TQR-

1, IR 72 dan TQR-2. Melalui kajian ini, didapati bahawa TQR-1 dan TQR-2 merupakan 

varieti yang menunjukkan kadar peratus percambahan terendah berbanding varieti lain 

dan ini jelas menunjukkan kewujudan sifat dormansi dalam biji benih tersebut. 

Selain itu, Salehah (2008) juga melaporkan bahawa dari segi jangka masa 

dormansi, kedua-clua varieti ini dikatakan mempunyai tempoh dormansi yang lebih 

panjang dan mengambil masa selama empat hari untuk bercambah. Disebabkan oleh 

jangka masa dormansi yang sedemikian dan sifat kedormanan yang ketara pada biji 

benih varieti TQR-l dan TQR-2 maka min peratus percambahan yang dicatat adalah 

yang paling rendah di antara kesemua varieti yang telah digunakan. 

1.2 Pennasalahan kajian 

Padi yang baru dituai pada kematangan ftsiologi berkemungkinan mempunyai sifat 

rehat atau dikenali sebagai dormansi. Kedormanan menyebabkan benih yang baru 

dituai tidak boleh digunakan terus untuk tujuan penanaman. Jika kewujudan dormansi 

tidak diketahui, ini akan mengganggu perancangan serta penjadualan aktiviti kerja 

malah akan menambahkan kos pengeluaran. Gubler et al (2005) juga mengemukakan 

bahawa kewujudan dormansi akan menyebabkan proses percambahan serta 

pertumbuhan biji benih tidak seragam. 

Oleh itu, kajian ini dijalankan bagi membantu para petani dan pihak tertentu 

dalam menjalankan kerja penanaman padi varieti TQR-2 supaya dapat mengurangkan 

jumlah kerugian yang ditanggung akibat dari benih dorman, di sam ping dapat 

menjimatkan masa dari segi tempoh penanaman sehingga penuaian hasil. Hal ini juga 

akan memastikan pertumbuhan padi varieti TQR-2 seragam sekaligus kerja-kerja 

penuaian hasil dapat dilakukan dengan serentak. Ini akan membantu para petani 

meningkatkan jumlah pengeluaran padi varieti TQR-2 di Negeri Sabah khususnya dan 

juga di Malaysia amnya. 

1.3 Objektlf kajlan 

Umumnya, objektif kajian ini dijalankan adalah bagi meningkatkan peratus 

percambahan biji benih padi varieti TQR-2 menggunakan kadar kepekatan asid nitrik 

(HN03) yang berbeza. Secara khususnya pula, objektif kajian ini adalah seperti berikut: 

a) Memecahkan dormansi biji benih padl varieti TQR-2 menggunakan kadar 

kepekatan asid nitrik (HN03) yang berbeza. 

b) Menentukan kadar optimum kepekatan asid nitrik (HNDJ) untuk pemecahan 

dormansi biji benih padi varieti TQR-2. 

BAB2 

ULASAN PERPUSTAKAAN 

2.1 Tanaman Padi 

Padi tergolong di dalam genus Oryza dari keluarga Graminae. Genus Oryza ini terdiri 

daripada dua puluh lima jenis spesies berlainan yang tersebar ke bahagian tropika dan 

subtropika benua Asia, Afrika, Amerika Tengah dan Selatan serta benua Australia 

(Grist, 1986). Walau bagaimanapun, hanya terdapat dua spesies sahaja yang ditanam 

secara meluas serta mempunyai nilai dan kepentingan untuk dikomersialkan iaitu 

Oryza glaberrima Steud dan Oryza sativa L. 

Oryza glaberrima Steud. biasanya ditemui di kawasan pertanian di benua 

Afrika mana kala bagi Oryza sativa l. pula, ia pada asalnya ditanam di kawasan Selatan 

dan limur Asia serta China tetapi kini, tanaman padi ini boleh dijumpai hampir di 

semua bahagian tropika dan subtropika dunia yang mempunyai sumber air yang 

mencukupi serta suhu yang sesuai untuk penanamannya (Nanda dan Agrawal, 2006). 

2.2 Morfologi Pokok Padi 

Pokok padi mempunyai ciri-ciri am padi atau morfologi yang biasanya terdiri daripada 

komponen tampang iaitu akar, batang serta daun dan bahagian pembiakan yang terdiri 

daripada bulir padi serta spikelet. Pokok padi mempunyai sistem akar serabut kerana ia 

merupakan salah satu tumbuhan monokotiledon atau mempunyai satu kotiledon 

sahaja. Sistem pengakaran dan kedalaman pengakaran adalah berbeza mengikut 

varieti padi. Sistem ini sangat penting bagi menentukan kesempumaan cengkaman 

akar serta ketahanan pokok padi terhadap kemarau dan air. 



Batang pokok padi pula terdiri daripada ruas dan buku dimana setiap ruas 

mempunyai satu daun dan satu tunas yang akan tumbuh dan membesar menjadi anak 

bilah atau dikenali juga sebagai pucuk. Sahagian buku pula terdapat lai daun, ligul, 

upih, daun, aurikel dan bulir. Malai padi pula dibentuk dari sekumpulan bunga-bunga 

padi dan ianya akan keluar dari ruas yang paling atas serta terdiri daripada tangkai 

bunga dan beberapa bunga (Sila rujuk lampiran A). 

2.3 Fasa Pertumbuhan Padi 

Seperti pada lampiran B, pokok padi perlu melalui tiga fasa dalam proses 

pertumbuhan padi iaitu fasa tampang, fasa pembiakan dan fasa masak. Dalam fasa 

tampang, ia bermula dari benih mula bercambah hingga mengeluarkan daun kelima. 

Selepas anak padi diubah dari tapak semaian ke kawasan penanaman, pengeluaran 

'tillers' atau anakan padi akan sedikit terencat. Walau bagaimanapun, pengeluaran 

anakan padi akan berlaku dengan cepat semasa proses pengakaran dan pengeluaran 

anak aktif ini akan berterusan sehingga bilangan anakan maksimum (Yoshida, 1981). 

Pengeluaran anakan aktif sangat berkait rapat dengan kandungan nitrogen dalam 

pokok. Jadi, kandungan nitrogen perlu dipastikan sentiasa berada dalam kadar yang 

cukup dan seimbang (Mohd Dandan, 1981). 

Seterusnya adalah fasa pembiakan yang terdiri daripada peringkat kejadian 

bulir di mana ia terjadi di antara 60-65 hari sebelum mencapai kematangan. Dalam 

fasa ini juga, pemanjangan ruas akan berlaku serentak dengan kejadian tangkai. 

Bunting pula merupakan peringkat tunas membesar dan mengembang dalam daun 

pengasuh serta menyebabkan batang padi kelihatan membengkak. Antesis atau bunga 

berkembang akan berlaku selepas peringkat bunting (Nanda dan Agrawal, 2006). Ia 

bermula dengan hujung bulir terbit dari pelepah daun pengasuh hingga 90 peratus 

bulir terbit. Antesis akan berlaku secara berterusan dan sampai kemuncak pada hari 

kedua hingga keempat setelah bulir muncul dan akan berakhir dalam masa enam 

hingga sepuluh hari kemudian diikuti dengan pendebungaan dan persenyawaan. 

Jangkamasa fasa pembiakan ialah lebih kurang 35 hari. 

Fasa terakhir dalam pertumbuhan padi ialah fasa masak yang mengambil masa 

25 hingga 35 hari. Spikelet akan melalui peringkat susu, peringkat membeku dan 

peringkat matang (Nanda dan Agrawal, 2006). Pada mulanya, kandungan spikelet akan 

berair sebelum berubah menjadi seperti susu. Kemudian, kandungannya akan bertukar 

dari cecair menjadi beku. Spikelet menjadi masak sekiranya biji padi terbentuk, penuh, 

keras dan tiada jalur hijau (Yoshida, 1981). Walau bagaimanapun, biji padi akan mula 

layu, kering dan mati serta menyebabkan pokok padi rebah apabila padi berada di 

peringkat terlalu masak ranum. 

2.4 Proses Kematangan Biji Benih Padi 

Jangka masa yang diambil oleh setiap biji benih untuk mencapai kematangan adalah 

berbeza. Setelah mencapai kematangan untuk dijadikan biji benih, proses penuaian 

perlu dilakukan dengan segera untuk mengelakkan kerosakan pada biji benih. Bagi 

menentukan peringkat kematangan yang sesuai untuk dituai, setiap perkembangan 

yang berlaku dalam kematangan biji benih perlulah diketahui (Halimathul Saadiah, 

1995). Kematangan biji benih terbahagi kepada dua iaitu kematangan fisiologi dan 

kematangan penuaian. Pada peringkat kematangan fisiologi, biji benih sudah boleh 

dituai kerana pad a peringkat ini, ia sudah mampu bercambah untuk membentuk anak 

benih serta pokok yang baik. 

Oalam mencapai proses kematangan biji benih padi, kandungan lembapan 

benih akan menurun dengan cepat dari 60 % hingga 30 % iaitu ketika seminggu 

selepas pembungaan berlaku. Kehilangan air dalam biji benih akan terjadi dengan 

kadar perlahan dan pada masa yang sama pengumpulan bahan kering semakin 

bertambah dengan kadar tetap seterusnya mencapai tahap maksimum pada 21 hari 

selepas pembungaan. Akan tetapi, peratus percambahan benih padi didapati rendah, 

disebabkan oleh kewujudan sifat donnansi dalam biji benih. Oi samping itu, biji benih 

juga telah mencapai panjang maksimum semasa pembentukannya. Biji benih padi 

boleh dituai mulai 21 hari selepas pembungaan kerana pada waktu tersebut, biji benih 

padi telah mencapai kematangan fisiologi dan kandungan lembapannya juga telah 

menurun kira-kira 20 % (Halimathul Saadiah, 1995). 

2.5 Kematangan Fisiologi 

Kematangan ftsiologi merupakan satu peringkat dimana biji benih telah mencapai berat 

kering serta tahap kualiti biji benih yang maksimum. Biji benih pada peringkat ini 

dikatakan mempunyai potensi yang tinggi untuk bercambah memandangkan 

embrionya telah sempuma di samping tenaga serta makanan simpanan pada 

endosperm di dalam biji benih adalah cukup untuk proses percambahan berlaku (Rajah 

2.1). 

Sumber: 

Graf perubahan berat kering dan kandungan lembapan biji benih 
semasa perkembangan serta kematangannya 
Nota kuliah Teknologi Biji Benih 

2.6 Struktur Biji Benih Padi 

Biji benih terbentuk dan terhasil selepas berlakunya persenyawaan di antara ovum dan 

debunga dimana bahagian ovari akan menjadi buah manakala ovul pula akan menjadi 

biji benih. Biji benih terdiri daripada tiga bahagian utama iaitu em brio, tisu 

penyimpanan dan kulit biji (Salehah, 2008). Rajah 2.2 menunjukkan 5truktur biji benih 

padi yang terdiri daripada em brio, tisu penyimpanan iaitu endospenn dan kulit biji. 

Rajah 2.2 
Sumber: 

KuRt blJl 

Embrto 

Lemma mandul 

Struktur biji benih padi 
Pakej Teknologi Padi, Jabatan Pertanian Semenanjung Malaysia, 1999 

Embrio terdiri daripada paksi em brio dan kotiledon. Padi merupakan tumbuhan 

monokotiledon. Oleh itu, embrio bagi biji benih padi adalah tidak lengkap kerana 

kotiledon benih padi tidak terbentuk sepenuhnya dan disebut sebagai skutelum. 

Semasa proses percambahan berlaku, skutelum akan bertindak melarutkan makanan 

simpanan di dalam endospenn dengan merembeskan enzim hidrolase (Salehah, 2008). 

Ia juga bertindak membahagikan makanan kepada bahagian plumul dan radikal. 

Plumul dan radikal pula adalah dua bahagian penting yang terletak pada paksi em brio 

dimana setelah benih bercambah plumul akan tumbuh menjadi daun pertama 

manakala radikal merupakan akar sementara yang akan terbentuk sebelum 

terbentuknya akar kekal. 

lisu penyimpanan terdiri daipada tiga bahagian iaitu endosperm, perisperm dan 

gametofit (Halimathul Saadiah, 1995). Padi mempunyai tisu penyimpanan jenis 

endosperm a dan bagi tumbuhan monokotiledon, endosperm ini terbentuk dari sel-sel 

mati keeuali lapisan terluar yang disebut sebagai aleuron. Lapisan aleuron ini dibina 

oleh satu atau beberapa lapisan sel keeil yang hidup dan mempunyai granul protein. 

Endosperm berfungsi sebagai pembekal bahan makanan contohnya karbohidrat, 

lemak, minyak serta protein kepada bahagian em brio yang akan membesar menjadi 

anak benih. 

Kulit biji pula bertindak melindungi bahagian embrio supaya tidak terdedah 

kepada persekitaran yang boleh menyebabkan kerosakan. Kulit biji juga akan 

menghalang kemasukan mikroorganisma ke bahagian dalam biji benih disamping 

menghalang pergerakan air atau gas masuk ke dalam biji benih sekaligus menghalang 

percambahan berlaku pada masa yang tidak sesuai (Halimathul Saadiah, 1995). 

2.7 Sebatian Kimia Dalam Blji Benih 

Biji benih mengandungi sejumlah bahan kimia yang disimpan sebagai sumber makanan 

tambahan untuk digunakan semasa proses percambahan. Makanan tambahan ini 

biasanya disimpan dalam bentuk karbohidrat, lemak dan protein. 

Karbohidrat merupakan bahan simpanan utama di dalam biji benih dan terdiri 

daripada kanji, hemiselulosa, pektins dan musilaj. Sebahagian besar makanan yang 

disimpan di dalam biji benih mempunyai metabolisma yang tidak aktif sehinggalah ia 

diperlukan dalam proses percambahan. Kanji ini dislmpan dalam dua bentuk iaitu 

amylose dan amylopection. Kedua-duanya akan dihidrolisiskan oleh enzim kepada 

bahan terlarut untuk digunakan semasa proses metabolisma dan percambahan (Saman 

et aI., 2008). Selain itu, lemak juga teri<andung dalam biji benih dimana ia terdiri 

daripada lemak ringkas. Biji benih juga mengandungi protein simpanan yang dikenali 

sebagai jasad protein dimana ia disempadani oleh membran unit lipoprotein. Ia akan 

